
Hitzordua bihar izango da Vital Fundazioa Kulturunean  

Gerghard laukoteak Eromenaren Laudorioa interpretatuko du Vital Fundazioaren Astearte Musikaletan     

• Lluis Castán eta Judit Bardolet biolin-jotzaileen, Miquel Jordà biola-jotzailearen eta Jesus Miralles biolontxelo-jotzailearen proposamenak ohiko kontzertu formatua hausten du, eta emozioetan zentratzeko diseinatu da        
• Errepertorioan Bach, Bartok, Schumman, Schubert, Janacek, Berg, Shostakovich, Tchaikovsky eta Beethovenen lanak daude    

Vitoria-Gasteiz, 2026ko urtarrilak 19.- Vital Fundazioaren Astearte Musikalek Gerghard laukotearen kontzertu bat programatu dute biharko, eta Eromenaren Laudorioa bere errepertorioa interpretatuko dute. Proposamenak ohiko formatua hausten du, “muturreko esperientziek nola eragin diezaguketen ulertzeko nahitik sortzen da”, eta emozioetan zentratzeko diseinatu da, prozesu psikologiko konplexuen aurrean funtsezko elementu diren aldetik. Horretarako, mugimendu bereiziak elkartzen dituen programa prestatu dute, arimaren eta desioaren itzalak esploratzeko bizipen existentziala. Bach, Bartok, Schumman, Schubert, Janacek, Berg, Shostakovich, Tchaikovsky eta Beethovenenak dira sartutako obrak. Hitzordua 19:30ean hasiko da, Vital Fundazioa Kulturunean (Bakea kalea 5, Dendarabako 1. solairua). Kontzertu honetarako sarrerak agortu egin dira.

Gerhard laukoteak Artea zertarako existitzen den galderari erantzuten dio. Lau taldekideek -Lluis Castán Cochs eta Judit Bardolet Vilaró, biolin-jotzaileak, Miquel Jordà Saún, biola-jotzailea, eta Jesús Miralles Roger, biolontxelo-jotzailea- edozein elementu osagarri alde batera utzi eta, ziurtasunez nahiz debozioz, musikarik onena egiten dute gu Artearen misterioaren aurrean aurrez aurre jartzeko –kontzertu baten zuzeneko esperientziak eskaintzen dituen baldintzarik onenetan–.

Europa mailan proiekzio gehien duen laukoteetako bat da Gerhard laukotea, eta soinuarekiko duen sentsibilitate esanguratsuagatik eta musikarekiko errespetu sakonagatik nabarmentzen da, giza balio handienetako bat den aldetik. Laukotearen eragin nagusiak Basilean (Rainer Schmidt) eta Berlinen (Eberhard Feltz) dautza. 2018an, Hannoverreko Hochscule für Musik und Theater ospetsuaren masterrean graduatu ziren, eta ohorezko matrikula izan zuten.

Nazioko eta nazioarteko hainbat sari irabazi ditu Gerhard laukoteak eta nazioarteko agertoki garrantzitsuetan hartu du parte, ganbera musika denboraldietan eta jaialdietan. 18/19 denboralditik aurrera, Bartzelonako Musika Jauregian eta Vilasecako Josep Carreras Auditorioko artista egoiliarrak dira, eta 2021etik Torroellako Nazioarteko Jaialdian eta Donostiako Musika Hamabostaldian ere halaxe dira, Shostakovichen laukoteen integralaren eskutik.

Diskografiari dagokionez, nabarmentzekoak dira Portrait albuma, 2016ko CD onenaren kritikaren saria jaso zuen, Kurtag, Berg eta Schumannen lanekin egindako plazaratze bat, Harmonia Mundi International diskoetxearekin eta Klarthe (“Ad Astra”) frantziar diskoetxearekin egindako azken disko bat Debussy eta Humeten lanekin, “2023ko klasikoko disko onenaren” saria ere jaso zuen Grup Enderrock-ek.

Programa 
[bookmark: _Hlk180581351]Johann Sebastian Bach (1685-1750)
Korala Do Maiorrean

Béla Bartók (1881-1945)
6. kuartetoa  
III. Mesto - Burletta 

Robert Schumann (1810-1856) 
Kuartetoa op. 41
III. Adagio

Franz Schubert (1797-1828)
‘Erlkonig’
14. kuartetoa  
II. Andante con moto

Leos Janácek (1854-1928)
1. kuartetoa ‘Sonata a Kreutzer’ 
III. Con moto

Alban Berg (1885-1935)
Suite Lirikoa 
IV. Adagio appassionato

Dmitri Shostakovich (1906-1975)
1. kuartetoa op. 49
II. Moderado

Piotr Illich Tchaikovsky (1840-1893)
1. kuartetoa op 11
II. Andante cantábile

Ludwig van Beethoven (1770-1827)
16. kuartetoa op. 135 
IV. ‘La difícil decisión’ Allegro

Programa honek bidaia emozional sakona proposatzen du hari laukotearen eta ganbera musikaren bilakaeran zehar. Bachen garbitasun estrukturaletik hasten da, eta XX. mendeko tentsioetan murgildu aurretik aingura espirituala da. Bartók-en Burlettaren ironiak eta Berg-en Suite Lirikoaren lirismo grinatsuak maisuki kontrastatzen dute Schumann-en erromantizismo introspektiboarekin eta Schubert-en hileta-atmosferarekin. Janácek-en narratiba psikologikoa eta errusiar malenkonia aztertzen dira Shostakovich-en eta Tchaikovsky-ren piezetan, eta Andante cantábile ospetsua nabarmentzen da. Ibilbidea Beethoven-en humanismoaren eta "Erabaki zailari" buruzko galdera existentzial ospetsuaren eskutik amaitzen da. Zorroztasun formala adierazpen-intentsitate urratzaile eta hunkigarriz orekatzen duen hautaketa da. Oro har, lanek giza arimaren argi-itzalen ikuspegi panoramikoa eskaintzen dute. Errepertorio zorrotza da, eta entzulearentzat oso atsegingarria den entzute arretatsura nahiz gogoetatsura gonbidatzen du.

